
Peqqissaasut Palliativ-imik nakorsaasinnaanermut ilinniaqqissinnaanerat anguniarlugu 

immikkut aningaasaliisoqarnissaanik Naalakkersuisut peqquneqarnissaannik Inatsisar-

tut aalajangiiffigisassaattut siunnersuut 

(Inatsisartut ilaasortaq Doris Jakobsen, Siumut) 

 

 

Akissuteqaat 

(Peqqissutsimut Attaveqarnermullu Naalakkersuisoq, Steen Lynge) 

 

 

Aappassaaneerinninneq 

 

 

Naalakkersuisut Ilaqutariinnermut Peqqissutsimullu Ataatsimiititaliaq pineqartumi peqqis-

saartumik sulisimaneranut kiisalu peqqissaasut ilinniaqqissinnaanerat anguniarlugu siunner-

suummut isumaliutissiissuteqarneranut qujaffigaat,  

 

Oqaluuserisami pineqarput ilinniarnerit ajorunnaarsinnaanatik napparsimasut paaqqutarinis-

saasa isumassorneqarnissaasalu ineriartortinneqarnissaannut pingaarutilerujussuit, siunnersuu-

teqartullu pineqartoq isiginiartilermagu Naalakkersuisut qujaffigaat. Isumaliutissiissummili 

atuarneqarsinnassutut pineqartumi suliassani takkukkumaartuni ilinniarnissamut iliuusissat 

pissusissamisoortumik ilaatinneqarumaarput. 

 

2014-imi 2015-imilu ilinniaqqinnissamut pisariaqartitat tamarmiusut qulaajaaffigineqarnis-

saannut kiisalu anniaatit ippinnarunnaarsarlugit katsorsaanermut tamakkiisumik pilersaaru-

siornissamut atatillugu ilinniaqqissinnaanermi iliuusissat piviusut aallartisarneqarnissaannut 

periarfissaqassaaq. Sulinermut tassunga atatillugu sulisussat attuumassuteqartut akuutinne-

qassapput. 

 

Tamanna tunuliaqutaralugu Naalakkersuisut inassutigaat siunnersuut itigartitsissutigineqassa-

soq. 

 


